
Lehendakaria noiztik? 
Lehendakari gisa aurten hasi naiz, mar-
txoan. SDOZEren funtzionamendua asan-
blada da; talde modu legal batean antola-
tu behar gara, eta kargu aldaketa tokatzen 
zen. Dendan malgutasun handiagoa dau-
kagu bileretara joateko, ordezkari izate-
ko eta abar, eta laguntzea ere gustatzen 
zaigu. Lehendakari sartu nintzen. Ez 
zegoen aukera asko ere, jendea lanez lepo 
dago. Azkenean, sartu nintzen eta mo-
mentuz ongi; saiatzen naiz. 
Noiztik zara elkarteko kide? 
Pixka bat anekdotikoa izan zen. Nik kan-
poan lan egiten nuen eta 2018an Lakun-
tzara lanera etorri nintzen eta udalean 
ere zinegotzi nengoen, 2019tik. Ondoren, 
pandemiarako Next Generation fondoak 
sortu ziren, eta zinegotzi bezala bilereta-
ra joaten hasi nintzen eta elkartearekin 
kontaktua hartu nuen eta sartzeko gon-
bidapena luzatu zidaten, eta sartu ginen. 
Oso esperientzia polita izan da. Iruditzen 
zait bide luzea dagoela egiteke. Sartu 
nintzenetik buru-belarri hasi nintzen, 
eta orain, esandakoa, lehendakari. 
Elkarteko lehendakari gisa, zer egiteko di-
tuzu? 
Funtzionamendua asanblearioa da, eta 
orduan bazkideen aportazioa, gutxi go-
rabehera, antzekoa da. Malgutasunaren 
aldetik nire lana ordezkari lanak egitea 
da: bileretara joan, beste taldekoei zer 
hitz egin den jakinarazi, zer erabaki har-
tu diren, Sakanako Mankomunitatearekin 
eta udalekin bildu... Ordezkaritza lanak 
arlo publiko eta pribatuan; gehienak 
publikoak izaten dira. Gero beste gauza 
batzuk daude ere: sari banaketak, desfileak 

eta horrelako gauzetan han egon behar 
naizela. 
Noiz sortu zen Sakanako Dendarien, Ostala-
rien eta Zerbitzuen Elkartea? 
2015ean; duela bederatzi urte. Hasieratik 
lana jarraitu dut, barrutik ez bazen ere. 
Txingurriak bezala ibiltzen gara ikusten 
ez diren lanak egiten, eta horietako asko 
eguerdian izaten dira, jendea bazkaltzen 
dagoenean. Hortaz, denda itxita dagoenean. 
Nik uste garai onak direla komertzio eta 
dendetarako. Pandemia ondoren bizimo-
dua eta gauzak ikusteko modua aldatu 
dira, eta erronka handi bat daukagu on-
line eta digitalizazioarekin. 
Aurretik Altsasuko Dendarien Elkartea sortu 
zen, ezta? 
Altsasukoak urte gehiago ditu, bai. Nor-
mala da; gehiena han bilduta dago. Besteak 
nolabait periferia gara, eta horrela izatea 

nahi dugu; esan nahi dut, nonbait kokatu 
behar da hiriburua eta nik nahiago dut 
Lakuntzako jendeak ez badu han aurkitzen 
Altsasura gerturatzea, eta ez Iruñera. 
Arabara edo Gipuzkoara aldera joaten 
direnak Altsasun gelditzea nahiago dut. 
Helburu bat hori da, saiatzea ahal dena 
herrian, eta, bestela, eskualdean. 
Zeintzuk dira elkartearen helburuak? 
Sortu zenetik helburu nagusi berdina 
duela esango nuke. Lehenengoa da tokiko 
edo gertuko komertzioa, ostalaritza, den-
dak eta zerbitzuak indartu eta babestea. 
Beste helburu bat da jendeari ezagutzera 
ematea; azalarazi zer lan egiten dugun. 
Herritarrek bakarrik ikusten dute dendan 
gaudenean, baina atzetik lan asko egiten 
da, eta horren zati bat bideratuta dago, 
nolabait, herritarri gure lanaren parte 
bat helaraztera. Esaterako, bonoa, sariak... 
Guretako aukera bat da, baina beraien-
dako ere bai; herritarrei itzuli haiek ema-
ten digutena. Helburu garrantzitsuene-
tariko bat da eskualdearen dinamizazioa. 
Eta, nire ustez garrantzitsuena, sentsibi-
lizazioa. Egunero entzuten ditugu ekono-
mia zirkularra bezalako kontzeptuak, 
hondakinen inguruko gauzak, tokian 
erosi eta kontsumitzeak dituen abantailak 
eta abar. Horren gainean egon behar gara 
momentuoro, gauza asko esaten ditugu, 
baina gero errealitatera eramatea askotan 
zaila izaten da eta guk horretan ardura 
handia dugu. Ezin dugu ardura osoa kon-
tsumitzailearengan utzi. Erraztu behar 
dizkiogu gauzak, aukerak eman behar 
dizkiegu. Horrela esanda erraza da, bai-
na erronka handia da. Beste helburu bat 
ere formakuntza da. 

Nolako osasuna dauka momentu honetan 
merkataritzak eta ostalaritzak Sakanan? Izan 
ere, jendea jubilatu da eta harekin negozioa, 
beste batzuk traspasatzeko aukera izan 
dute... 
Azkeneko bileretan traspasoen gaia balo-
ratu da. Traspasoak badauka arazo bat eta 
da negozioak batzuetan etxe propioan 
egoten direla, eta zailtasun bat izan daite-
ke. Baina beste modu batera traspasatu 
daiteke negozioa. Aukera bat baldin bada-
go traspasatzeko erraztasunak ematen 
dira. Negozio berriak sortzeko ere erraz-
tasunak badaude. Guk berria sortu genuen 
2016an eta antolakuntza xume batekin eta 
gauzak ongi eginda laguntzak egon badau-
de. Hortik aurrera, Sakana mailan Altsa-
su adibide bezala hartuta, osasuna ez da 
oso-oso ona. Orain dela zenbait aste pren-
tsan txosten batzuk publikatu ziren, eta 

"SDOZEn beti lanean 
gaude herritarrei 
ongi egiteko, eta 
hor egongo gara 
aurrerantzean ere"

"Pandemiaren 
ondoren bizimodua 
aldatu da, eta 
erronka handi bat 
daukagu 
digitalizazioarekin"

"Sakanako Dendari, 
Ostalari eta 
Zerbitzuen Elkartean 
sartu nintzenetik 
burubelarri ari naiz; 
orain lehendakari 
naiz"

SERGIO GOIKOETXEA
SAKANAKO DENDARIEN 

OSTALARIEN ETA 
ZERBITZUEN 
ELKARTEKO 

LEHENDAKARIA
"Helburua da ahal 
dena herrian lortzea, 
eta, bestela 
eskualdean; 
herrietan ez badago, 
nahiago dugu 
Altsasura joatea, eta 
ez Iruñera"

"SDOZEren helburu 
garrantzitsuenak 
eskualdearen 
dinamizazioa eta 
sentsibilizazioa dira"



EGUBERRIETAKO GEHIGARRIA GUAIXE15

azken aldi honetan hogei negozio baino 
gehiago itxi zirela esaten zuen. Hori ez da 
notizia ona. Bakoitzaren zergatia aztertu 
beharko genuke, baina datu bezala ez da 
ona. Gero historikoki komertzioen ordu-
tegiak eta lanaldiak ez dira batere errazak; 
ez komertzio, ez ostalaritza, ez zerbitzue-
na. Noizbait jarri beharko gara horri buruz 
hitz egiten ere: nola sentsibilizatu jendea 
ordutegi berrietara. Batez ere ostalaritzan 
pausuak ematen ari dira, arratsalde osoa 
irekita kafe bat emateko... Kontziliatu 
behar dugu bizitza. Bakoitzak badu bere 
ordutegien antolakuntza, eta askotan el-
kartzen garenean horretaz hitz egiten 
dugu: nola antolatu bizitza eta lana denda 
hainbeste ordu irekita dugunean. Noiz 
hartuko dugu erronka hori? Ez dakit, 
baina zerbait egin beharra dago. 
Komertzioen sektorea indartzeko plangintza 
indartsu batean sartuta zaudete. Zertan 
datza? 
Urtetako gauza bat da. 2018an hasi ziren 
elkartearekin eta Sakanako Mankomu-
nitatearen barruan dauden eragile pila 
batekin diagnostiko bat egiten, eta hortik 
aurrera egiteko gauza batzuk baloratu 
ziren. Plana bukatu zenean, horri aurre 
egiteko finantziaziorik ez zegoen. Pande-
mia ondoren Next Generation fondoekin 
berriro planteatu zen aurretik eginda 
zegoen plangintza hori, eta sorpresa edo 
ez finantzaketa lortu zen eta duela urte 
bat gutxi gorabehera enteratu ginen par-
tida hori zegoela. Aurreko diagnosia 
eguneratu genuen, bilera pila bat genituen; 
Sakanako Mankomunitatearekin, Garapen 

Agentziarekin, Cederna Garalurrekin, 
gure artean, tailerrak egin genituen, 
ideiak bota, zuzendu... Hortik aurrera 
Cederna Garalurrek hartu zuen proiek-
tuaren gidaritza eta zenbait proiektu 
aurrera eramaten joan dira. 
Herritarrek zertan nabarituko dute? 
Sakanan bizi eta lan leloa hartuta sozial-
ki eta ekonomikoki moldatu. Altsasun 
adibidez pantaila handi bat egongo da, 
eskaparateak margotuta, zebrabideak, 
WIFI zonaldeak  ere jarriko dira, eta ba-
rrura begira komertzioetan eraldaketak 
egingo dira. Lan handia egiten ari da 
Sakanako Gida eta aplikazioan, baita 
online saltzeko Top-Topa plataforman ere. 
Dendetarako programa batzuk  ere sortu 
dira. Sekulako lana da. Sentsibilizazioa 
eta formakuntza ere egongo dira, orain 
horretan ari gara zenbait gauza prestatzen. 
Adibidez, pantaila digital horietan atera-
ko diren mezuak prestatzen ari gara, 
herrietako sarreretan jarri diren seina-
leak... Hondakinen inguruan Sakanako 
Mankomunitateak jarraitzen duen bidea 
jarraitu dugu: zirkularra, birziklatzea eta 
sozialki nola nahi dugun gure Sakana. 
Hortik aurrera oso garrantzitsua da eta 
plan estrategikoan ere jasotzen da zaintza. 
Zaintzen inguruan ardura eta erronka 
hartu dugu dendariok eta komertzianteak 
batez ere gure helduak nola etortzen diren 
gure dendetara, gazteak baino gehiago 
seguraski, eta zer ardura daukagun ahal 
dugun heinean pertsona horiek laguntzen. 
Ni dendaria naizen aldetik nabaritzen da 
zer nolako laguntza eske etortzen diren; 

esaterako, bonbilla bat aldatzea ere zain-
tza bezala har dezakegu. Zenbait pertsonek 
ez daukate zeinek egin hori, eta guri to-
katzen zaigu. Esaten dut bonbilla nik fe-
rreteria bat dudalako, baina izan daiteke 
arropa eta edozein produktu edo zerbitzu. 
Gauza horiek ere sartzen dira plan estra-
tegikoan. Badirudi ez daukala konexiorik 
baina dena lotuta dago. Kalean denbora 
asko pasatzen dugu, eta gauza horiek 
ikusten ditugu; behaketa lan hori oso 
garrantzitsua da 
Plan estrategikoa 2027 artekoa da. Zein da 
SDOZEren eginbeharra? 
Nik uste bide beretik jarraitu nahi dugu-
la. Orain Next Generation fondoak era-
bili ditugu, eta orain beste fondo batzuk 
beharko ditugu beste plangintzak aurre-
ra eraman ahal izateko. Nafarroako ko-
mertzioen elkarteko kide gara eta Nafa-
rroako Gobernuko dirulaguntzak ere 
jasotzen ditugu, baina horrek ez du ema-
ten. Finantzaketa bilatu eta gure aldetik 
aportazioa egiten jarraituko dugu. Talde 
lana orain arte bezala egiten jarraituko 
dugu. Bestela, bakarkako lanarekin ez da 
ezer ateratzen. Eskualde mailan, agente 
sozial guztiekin batera, bestela zail samar 
izango da ere. Metodologia berarekin 
jarraituko dugu. 
2025 ate joka dago. Nola heldu da? 
Komertzioari begira azken egunetan egin 
ditugu zenbait bilera. Komertzioak de-
pendentzia zuzena dauka industriarekin, 
lehen esan dugu komertzioa ez zegoela 
oso ongi, eta industria ere momentu ho-
netan ez dago bere onenean. Eguneroko 
notiziak ez dira onak. Zer nahiko genukeen 
gauza bat da, eta nola moldatu errealita-
te sozial horretara... horretan gaude. Beti 
egon behar gara pentsatzen nola egin 
egokitze hori. 2025ean gure ekintzekin 
jarraituko dugu, bonoak eta abar, eta 
Altsasun gabonetarako gauzak prestatu 
ditugu, esaterako, abenduaren 6an argien 
piztea izan zen eta 14an ere ekimenak 
antolatu dituzte. Aurrekoetan ongi atera-
tzen direnak errepikatzen ditugu. 
Gabonak erosketak egiteko garaia da, kon-
tsumitzeko garai garrantzitsua. Zer mezu 
zabalduko zenuke? 
Lehenengo mezua soziala da: Gabonak 
bakoitzak bere fede, erlijio eta bere mo-
duan, familian egoteko egunak dira. Gau-
zak pentsatzeko eta disfrutatzeko. Den-
dariak garen aldetik, kontsumitzeko modu 
kapitalista ez da gehien gustatzen zaigun 
eredua, baina dendak gara eta hortik bizi 
gara, orduan, ahal den heinean tokiko 
gauzak erosi, bertan gastatu eta bertan 
kontsumitu eta argi eduki herrian eta 
zonaldean eragina duela, ekonomia zir-
kularra sortzen dela, eta lanpostuak man-
tentzen eta sortzen direla. Niri  gabonak 
gustatzen zaizkit bereziki familian ego-
teko momentuak direlako. Jendeak ikusi 
behar du Sakanako Dendari, Ostalari eta 
Zerbitzuak beti lanean gaudela herritarrei 
ongi egiteko eta hor egongo garela aurre-
rantzean ere. 

"Zaintzen inguruan 
ardura eta erronka 
hartu dugu dendariok, 
batez ere gure 
helduak nola eta 
zertarako etortzen 
diren gure dendetara"

"Noizbait jarri 
beharko gara 
horretaz hitz egiten 
ere: nola 
sentsibilizatu jendea 
ordutegi berrietara"

"Talde lanarekin 
orain arte bezala 
jarraituko dugu; 
bakarkako lanarekin 
ez da ezer ateratzen, 
baita eskualdeko 
agenteekin 
elkarlanean ere"

SAKANA OPTIKAKO 
XABI ETA 

AINHOAREN 
GOMENDIOAK

PORTUKOREN 
GOMENDIOAK

Txokolatezko eta almendrazko 
turroiak,mantekatuak, trufak, 

ijito besoak, milorria, 
pantxineta, goxua, nata, 
krema edo txokolatezko 
bonbak, petit suis-ak, 

profiterolak eta stollenak (ogi 
gozo alemana) ditugu.
Urte hasierari begira, 

urtarrilaren 5ean eta 6an, 
erregeetako roskoak (aurretik 

eskatu).

Betaurrekoak Eguberrietako 
postreak

Jakin badakigunez gustuen gainean ez 
dagoela ezer idatzita, eguzkitako 
betaurrekoen modelo sorta bat eskaintzen 
dizugu, eta horien artean zure nortasunari 
gehien egokitzen zaion estiloa aurkituko 
duzu.  Estilismo modernoenak erakutsi 
behar dituzu. Horregatik, betaurrekoen 
aukeraketa hau % 100ean sartuko da 
zurekin. 

Asko gustatzen bazaizu nabarmentzea, eta 
zure nortasunak atentzioa ematen badu 
joaten zaren lekura zoazela. Zure 
jarrerarekin bat datozen betaurrekoak 
aukeratu behar dituzu: oversize, cat eye 
modeloak, beti deigarriak eta edozein 
unetan primeran konbinatuko dituztenak.

Modelo arriskutsuak, forma obalatuak 
edo geometrikoak eta kolore paleta oso 
bat zure outfit-arekin jolasteko. 

Vintage zalea, 60ko eta 70eko moda 
maite duzu... Zure definizio perfektua eman 
badugu, hemen aurkituko dituzu zure 
estilora gehien egokitzen diren eguzkitako 
betaurrekoak. Nostalgia gogorarazten duten 
forma buhameak eta tonuak. 

Zure burua arima asketzat hartzen baduzu eta 
bizitza une bakoitzean sentitzen duzun bezala 
bizi baduzu, bizitza ikusteko duzun moduari 
atxikitzen zaion estilo bat aurkitu dugu. Estilo 
bizikoak, estanpatu originalak eta zure 
aldartea islatzen duten osagarriak. 

FLORES 
HESTEKIAKEN 
GOMENDIOAK

Txistor gozo eta miñaz gain, 
txorizoan ere, bi eratara dugu 

aukera. Txorizoa izan daiteke, bai 
hezea, bai lehorra. Azken hau 

gordinik jatekoa da. Gure 
produktuek ez dute inongo 

alergenorik. Edozeinek lasai jan 
ditzake, beldurrik gabe.

Txistorra biribilkiak 
Osagaiak:
Txistorra erdia
50 g irin
500 ml esne
Brisa pasta

1. Txistorraren azala kendu eta barrukoa 
txikitu.

2. Zartagin batean olioa jarri eta 
txistorraren barnekoa frijitu.

3. Askatu duen koipe gehiena kendu eta 
gelditzen denean irina gehitu. Egina 
dagoenean, pixkanaka esnea gehitu. 

4. 10-12 minutuz bexamela kozinatu. 
Erretilu batera atera eta hozten utzi. 

5. Brisa pasta bitan zatitu. Bexamela 12 
zatitan banatu eta zati bakoitza brisa 
pastaren gainean jarri eta biribilkiak egin.

6. Labearen erretilu batean laberako 
papera jarri eta gainean biribilkiak jarri.

7. 200ºC-tan egin 6-7 minutuz. 
Gustukoen duzun saltsarekin zerbitzatu.

AMAYAREN 
GOMENDIOAK
Eguberrietarako gure 

eskaintza berezian zapore 
ezberdinetako tartak daude 

eta errege egunerako roskoak 
ere, aurretik eskatuta.

Abenduaren 24rako eta 
31rako ogi berezien 

enkarguak  
jasoko dira.

Gainontzeko produktuak ere 
salgai gure Sakanako denda 

ezberdinetan.

Eguberrietako 
postreak

JAVIER LOPEZ DE 
GOIKOETXEAREN 

GOMENDIOAK
Arkumeak, txerrikumeak, 

txuletak eta solomilloa. Enkarguz 
aldiz, arkume eta txerrikumea 

tenperatu baxuan errea, 
zuzenean mahaira  

eramateko.

MARIÑELETXEREN 
GOMENDIOAK

Aurretik eskatuta, azpizuna, 
antxumea eta txerrikumea.

Etxeko fritoak, tripakiak, pottoka 
hanburgesak eta oilasko 

izterrekin edo haragiarekin edo 
ziazerba eta txanpiñoiekin 
egindako etxeko lasañak. 

Txerri txuletak bermut 
saltsarekin

Behi azpizun broxeta japoniar 
espeziekin

Osagaiak:
8 txerri txuleta
125 g gurin
Edalontzi bat bermut
125 g esnegain likidoa
Irina

1. Zartagin batean gurina desegin eta 
olioa gehitu. Txuletak ongi frijitu eta 
gorde.

2. Behin zartagitik kanpo daudela, gatza 
eta pipermina bota txuleten gainean.

3. Zartagin horretan bertan bermuta 
egosi, erdira gutxitzen den arte.

4. Sutik kendu gabe, esnegaina bertan 
nahastu eta irin koilarakada bat gehitu. 

5. Minutu batzuez irakiten mantendu, 
bitartean egurrezko koilara batekin nahasi.

6. Saltsa loditzen denean, txuletak eta 
askatu duen saltsa gehitu eta irakiten 
jarri, haragia biguntzen den arte.

Osagaiak:
300 g behi azpizun
100 g hirugiharra
Tipula more bat
Shichimi togarashi (japoniar 
espezia)
Wasabi maionesa

1. Azpizuna zati handietan moztu eta 
hirugiharrez inguratu.

2. Azpizun zatiak broxeta makilean sartu 
eta tipula zatiekin txandakatu.

3. Gatza eta shichimi togarashi japoniar 
espeziarekin inguratu.

4. Plantxa 10 minutuz berotu eta  
oso beroa dagoenean,  broxeta 
gorritzen jarri, 5 minutuz.

5. Zerbitzatu berehala broxeta 
wasabi maionesarekin lagunduta.

Euskarazko katalogoa
KAXETAKO 

ANDER MUÑOZEN 
GOMENDIOAK

Zu hor eta ni hemen
Exprairen beste altxor bat. 
Istorioa gogorra da baina 

polita. Palestinaren egoera 
salatzen da, itxaropena 
ekartzen duena. Irudiek 

indarra dute.

AHT Arrisku handiko 
trena

Iaz arrakasta itzela izan 
zuen liburuak. Irakurleak 

aukeratzen du istorioa 
nondik nora doan.

L'Arratien
Toti Martinez de Lezearen 

garai honetako azkena. 
Apostu segurua. 

Kostaldeko herri batean 
kokatzen da.

Dream runners 
Mahai jolasa familian 
elkarrekin aritzeko. 

Arratsalde hotz hauetan 
ongi pasatzeko unea. 

19. ARDIA
EGILEA: BLANCA LACASA
ILUSTRATZAILEA: JORGE 
MARTIN
NUBE OCHO
11-20 EURO 
0-5 URTE

Gauero-gauero ardiak kontatzen 
ditu Ofelia andereak lo hartu ahal 
izateko. 1, 2, 3, 4 ardi… eta hala 
18. ardira iritsi arte. Momentu 
hartan loak hartzen du beti. 19. 
ardia, ordea, irteteko gogoz 
geratzen da gauero. Beraz, plan 
andana martxan jartzea erabaki 
du, ez da besoak gurutzatuta 
geratuko. Zer egin dezakete berak 
eta bere kide diren 20., 21. edo 
75. ardiak hesiaren gainetik jauzi 
egin eta Ofelia andereari loak 
hartzen laguntzeko?

BI AHIZPA
EGILEA: ISABELLE SIVAN 
ILUSTRATZAILEA: BRUNO 
DUHAMEL
HARRIET 
10 URTETIK AURRERA
21-30 EURO

Lise eta Camille bi ahizpa dira. 
Bata kementsua eta kirolaria da, 
finantzetan lan egiten du eta 
futbola maite du. Bestea, 
hippyagoa, irakaslea da eta 
musika-tresnen bilduma egiten du. 
Bitxia bada ere, hain ezberdinak 
izan arren, etxe berean bizi dira, 
bitan banatuta. Baina, zenbat 
denbora gehiago? Jabeak eraikina 
saltzea erabakitzen duenean, 
elkarrekin erosteko asmoa dute. 
Baina, lortuko al dute ados jartzea?

JOSTAILUAK ETA 
JOKOAK
KAWAII - ZILARREZKO DISTIRA 
SUSAETA
6-9 URTE
10 EURO BAINO GUTXIAGO

Ezagutu kawaii mundua! Jaki 
irribarretsuak, objektu alaiak eta 
animalia maitagarriak zain dituzu, 
liburu honetako jolas eta jarduera 
dibertigarriak egiteko. Eranskailu 
distiratsu politak ditu, eta pieza 
erauzgarriak. 

DENBORAREN ZUBIA 
EREIN
14 URTETIK AURRERA
11-20 EURO

Orizarreko herritarrei ia oharkabean 
iritsi zitzaien gerra. Arrantzale herri 
hartako gizon-emakumeek ahal 
zutena egin zuten egoera berrira 
egokitzeko. Gerra, nolanahi ere, 
atrezzo hutsa da kontakizunotan, 
denbora eta espazio bat ematen die 
Denboraren zubia liburuko zazpi 
ipuinei eta istorioetako 
protagonistei. Gerran gertatu ohi 
denez, 1936koan ere, Orizar herri 
txikian herritar batzuk zain zeuden 
soldaduak Nafarroa aldetik noiz 
iritsiko eta beste batzuk, berriz, 
horren beldurrez. Batzuk etxean 
geratu ziren, beste batzuek ihes 
egin zuten. 

Sakanako katalogoa

Garenaren Arrazoia
Aingura

Bidean aurrera
Ane Martija

Sutan
Beietz

Galdera Guztiak abestia
Ganibet

Zauriekin
Haizkan

Bernoa
Juan Luis Larraza

Burunda. Historia eta toponimia
Juan Luis Erdozia

Sakanako baselizak XXI. mendean
Juan Luis Erdozia

Amerikaren arrakalak
Mikel Reparaz

Touré. Zenbaki gorriak
Jon Arretxe

Ergonekoapala
Iñaki Apalategi

Eskudoinuak
Juanjo Mintegi 

Momotxorroak. Kaos baten istorioa
Galdakaoko Andra Mari Dantza Taldea

Ai, hau pena nik!
Jose Luis Erdozia

Toure detektibea

Barranca-Burunda (2024)
Rafael Carasatorre

Mataperros taldeaIrati eta Ekhiñe Lumbreras 
abeslariak

Bulkada

DERRY TABERNA 
JATETXEAREN 
GOMENDIOAK

Goiz goizetik gauera arteko 
eskaintza paregabea Etxarriko 
erdigunean kokatuta. Etxeko 

pintxo goxoak, kafe goxo goxoak 
eta giro paregabea. Eguneko eta 
asteburuko menua aukeran baita 
ogitarteko, plater konbinatu eta 

pizza eskaintza paregabea.

KAIXO TABERNA 
JATETXEAREN 
GOMENDIOAK

Altsasun, goizetik kafe goxoa edo 
gustuko edaria aukeran, etxeko 
tarta eta bizkotxo egin berriekin 

dastatzeko. Eguerdi partean 
eguneko menua eta karta 

aukeran. Eta bestela, pintxoak, 
ogitartekoak, errazioak, pizzak 

aukeran. Abenduaren 24tik 
urtarrilaren 2ra itxi egingo dugu, 
erregetarako prest izango gara.

TXALAPARTA 
TABERNAREN 
GOMENDIOAK

Herriko giro paregabea goizetik 
gauera arte, Zumalakarregi 

plazako bihotzean. Lagunarteko 
giroa, egunerokoa. 

Erreferentziazko taberna Altsasun. 
Pintxoak gustuko edariarekin 

batera dastatzeko aukera. 

XAPATERO 
TABERNAREN 
GOMENDIOAK

Etxarriko plazaren erdian 
kokatuta dago taberna, plazan 

bertan estalitako terraza 
bikainarekin. Goiz goizetik 
zabalik, lagunarteko giro 

paregabea. Etxeko kroketak eta 
pintxoak aukeran. Gaueko giro 

paregabea aurkituko duzu bertan 
jai egun hauetan.

Jengibre galleten kafea

Osagaiak:
2 koilarakada azukre beltz
1/2 koilarakada intxaur muskatu  
hauts
600 ml esne
1/2 koilarakada banilla estraktu
1/2 koilarakada jengibre hauts
1/2 koilarakada kanela
70 ml kafe egin berri
Esnegain likidoa

1. Espezia guztiak esne eta banilla 
estraktuarekin nahastu.

2. Kazola batean berotzen jarri, denbora 
guztian nahasten.

3. Kafea egin eta katiluetan banatu. 

4. Aurretik egindako nahasketa 
kafearekin nahastu. 

5. Esnegaina irabiatu, altxa arte.

6. Kafearen gainetik bota eta jengibre 
galleta batzuekin zerbitzatu.






